ELZATERD LIDALA

AAUNTAVHENTD CE LAANTEICLESIA DE ERANDED
BRIZKAIA

27. ORDENANTZA FISKALA HESIAK, ALDAMIOAK, ZUTABEAK ETA EUSTAGAK ERABILIZ
UDAL JABARI PUBLIKOAREN GAINEAN EGINDAKO APROBETXAMENDUARENGATIKO
TASAK ARAUTZEN DITUENA

I. XEDAPEN OROKORRAK
1. ARTIKULUA
Erandioko Udalak tasak ezartzen eta eskatzen ditu hesi, aldamio, zutabe eta eustagen bidez
egindako udal jabari publikoaren erabilera pribatibo edo aprobetxamendu bereziagatik, Ordenantza
honetan xedatuaren arabera eta Bizkaiko Lurralde Historikoko Toki Ogasunak arautzen dituen
Foru Arauan ezarritakoarekin bat etorriz. Ordenantzaren eranskinean jasotzen dira aplikagarri diren
tarifak.

2. ARTIKULUA

Ordenantza hau udal mugarte osoan aplikatuko da.

II. ZERGAGAIA
3. ARTIKULUA
Honakoa da zergagaia: hesiak, aldamioak, zutabeak nahiz eustagak jarriaz udal jabari publikoaren
erabilera pribatiboa edo aprobetxamendu berezia egitea, interesatuaren onerako.
Ill. SUBJEKTU PASIBOA
4. ARTIKULUA
1. Ondorengo hauek ditugu, zergadun modura, tasaren subjektu pasibo: pertsona fisikoak,
pertsona juridikoak eta Bizkaiko Lurralde Historikoko Zergei buruzko Foru Arau Orokorraren 34. eta
35. artikuluetan aipatutako erakundeak, baldin eta hesiak, aldamioak, zutabeak eta eustagak jarri
eta udal jabari publikoaren erabilera edo aprobetxamendu berezia egiten badute.
2. Ez dute Tasa hau ordaindu beharrik izango herri administrazioek, autonomia erkidegoek eta toki
erakundeek zuzenean ustiatzen dituzten komunikazioen zerbitzu publikoei dagozkien
aprobetxamenduengatik eta nazio-segurtasun edo nazio-defentsaren intereseko direnengatik.
IV. ZERGA OINARRIA
5. ARTIKULUA
Tasaren zerga-oinarria izango da udalerriaren jabari publikoaren bakarreko erabilera edo

aprobetxamendu berezia gauzatzeko unitate bakoitza, Eranskinean adierazitako modura.

V. KUOTA

6. ARTIKULUA
1. Eranskinean adierazitako tarifak aplikatuz zehaztuko da zerga kuota.

2. Bakarreko erabilerak edo aprobetxamendu bereziak udalerriko jabari publikoko ondasunak
suntsitzea edo narriatzea badakar berekin, onuradunak haiek berreraikitzeko edo konpontzeko
gastu osoa ordaindu beharko du eta zenbatekoa lanei ekin aurretik jarri beharko du; horrez gainera
tasa ordaindu beharko du.

Kalteak konponezinak badira, Udalak kalte-ordaina jasoko du. Kalte-ordainaren zenbatekoa
suntsitutako ondasunen balioa edo narriadurari dagokiona izango da.

Udalak ezin ditu barkatu idatz-zati honetan adierazitako kalte-ordainak eta itzulketak, ez osorik, ez
zati bat.

VI. SORTZAPENA ETA ZERGALDIA
7. ARTIKULUA

1.- Hesiak, aldamioak, zutabeak eta eustagak jarri eta udal jabari publikoaren
aprobetxamenduagatik ordaindu beharreko tasa zergagaiaren arabera sortuko da: batzuetan
bakarreko erabilera zein aprobetxamendu berezia hasten denean, eta dagokion zenbateko osoa
edo zati bat aurretiaz ordaintzeko eska daiteke kasu horietan; besteetan, espedienteari zein
jarduketari hasiera ematen dion eskabidea aurkezten denean, eta ez da jarduketa gauzatuko ez
espedientea tramitatuko dagokion ordainketa egin gabe.

2.- Tasa aldiro sortzekoa denean, urtarrilaren batean sortuko da, urtero, eta zergaldiak urte osoa
hartuko du, bakarreko erabilera edo aprobetxamendu bereziaren hasieran edo amaieran izan ezik.
Halakoetan, zergaldia egokitu egingo da kuota hainbanatuaz, Eranskinean adierazitakoaren
arabera.
3.- Subjektu pasiboari egotzi ezin zaizkion arrazoiengatik jabaritza publikoaren aprobetxamendua
ezin baliatu edo garatu bada, tasaren zenbatekoa itzuli egingo da.

VII. LIKIDAZIOA ETA SARRERA
8. ARTIKULUA
Kontzeptu bakoitzari dagokion likidazioa egingo du Udalak eta Eranskinean adierazitako arauei
jarraituz egingo da bidezko den ordainketa.

VIIl. TASEN KUDEAKETA

9. ARTIKULUA
Ordenantza honetan araututako tasen kudeaketa, likidazioa, bilketa eta ikuskaritzari dagokionez,
Lurralde Historikoko Foru Arau Orokorrak eta Ordenantza Fiskal Orokorrak ezarritakoa aplikatuko
da.
10. ARTIKULUA

Zergen arloko arau-hausteak, haien sailkapena eta dagozkien zehapenak direla eta, Zergei

buruzko Foru Arau Orokorrean eta Ordenantza Fiskal Orokorrean xedatutakoa beteko da.

IX. XEDAPEN GEHIGARRIA

Aurrekontuei buruzko Foru Arauen bidez zein zuzenean aplikagarri diren bestelako arau edo
xedapenen bidez Tasaren araubidean gertatzen diren aldaketek Ordenantza Fiskal honen aldaketa
eragingo dute, besterik gabe.

X. AZKEN XEDAPENA

Honako Ordenantza hau 2008ko urriaren 29an izandako Osoko Bilkuran aldatu du Udalbatza
Osoak, eta 2009ko urtarrilaren lehenetik sortuko ditu ondorioak, harik eta aldatzea edo
indargabetzea erabaki arte. Ordenantza fiskal honen zati bat aldatuz gero, aldatu gabeko
gainontzeko artikuluek indarrean iraungo dute.

ERANSKINA

1.- Edozein obratan jarritako hesiak:
Metro karratu edo zatiko eta hilabeteko €d0 ZatiKO........covevevviriiiiie e 1,28 €

2.- Aldamio finkoetan jarritako hesi-babesak, behetik igarotzea oztopatzen duten euskarriekin
eutsitakoak bide publikoan:
Metro karratu edo zatiko eta hilabeteko €d0 ZatiKO.........cocevvviveiiiiie e 1,28 €

3.- Aldamio finkoetan jarritako hesi-babesak, aldamioak bide publikoan kokaturik daudenean ilaran
jarritako euskarriekin, fatxadaren lerroarekin paraleloan eta bertatik 1,2 metrora edo distantzia
handiagora, langarik gabe, altueran 3 metro baino gutxiagokoak eta azpitik ibiltzea posible denean:
Metro karratu edo zatiko eta hilabeteko edo ZatiKO.........oovvieiiiiieiee e 0,69 €

4.- Aldamio finkoetan jarritako hesi-babesak aldamioak hegalkinean jarrita daudenean, 3 metro
baino gehiagoko altueran, bide publikoan euskarririk gabe, eta horien azpitik ibil daitekeenean:
Metro karratu edo zatiko eta hilabeteko @0 ZatiKO.........ooevveeeeeiee e 0,34 €

5.- Zintzilikaturiko aldamioak, hesirik gabekoak:
Metro karratu edo zatiko eta hilabeteko edo ZatiKO..........ccuevviviiiiiiiie e, 0,69 €

6.- Hesitik kanpoko zutabe edo eustagak
Bakoitzeko eta hilabeteko €0 ZatiKO .........ovieiiie et e e e e 7,10 €

TARIFAK APLIKATZEKO ARAUAK

a) Epigrafe honetan aipatutako obrak bi hilabetetik gora eteten badira arrazoizko kausarik gabe,
tarifa honen aplikaziotik ateratzen diren zenbatekoek %100eko gainkargua izango dute hirugarren
hilabetetik aurrera, eta lanak bukaturik aprobetxamenduek jarraitzen dutenean, zenbatekoek
%20ko gainkargua izango dute.

b) Fatxadak zartatzeko obrak direla eta ipini beharreko hesi eta aldamioei dagokien tarifek %50eko
gutxitzea izango dute, beti ere instalazio epealdia hiru hilabete baino gehiagokoa ez denean.

